
Hadith number 1

Yeh hadith Hazrat Umar bin Khattab 4is 4l 2, se riwayat ki gayi hai, jo farmatay hain ke
Rasoolullah & ne farmaya : Behsak sare amaal ka dar-o-madaar niyyaton par hai, aur har shakhs
ke liye wahi hai jo usne niyyat ki. Jo shakhs Allah aur uske Rasool & ke liye hijrat kare, to uski
hijrat Allah aur uske Rasool & ke liye hai. Aur jo shakhs duniya haasil karne ya kisi aurat se nikah
karne ke liye hijrat kare, to uski hijrat usi ke liye hai jis ke liye usne hijrat ki.

Umar Ibn Khattab ka Mukhtasir Taaruf

Umar ibn Khattab ais bl 2 mashhoor sahaba mein se ek hain. Aap ka naam "Umar," walid ka
naam "Al-Khattab," kuniyat "Abu Hafs," aur lagab "Ameer ul-Mu'mineen" hai. Aap ne Makkah
mein Islam qabool kiya, jiske zariye Allah 3_ musalmano ko izzat di kyun ke aap bahadur, maal-dar
aur magbool shakhsiyat thay. Umar ibn Khattab 4 b o2) Nabi & ke gareebi mushir the.Allah
ne unko "Al-Farooq" ka lagab diya, jo haqq aur baatil mein farq karne ka matlab rakhta hai. Aap
ke liye "Ameer ul-Mu'mineen" ka lagab pehli baar istemal hua. Umar ibn Khattab § aulaad mein
Abdullah ibn Umar mashhoor sahabi aur alim thay. Aap ki beti Hafsa, Nabi & ki zaujah aur Umm-
ul-Mu'mineen thi.

Niyyat aur Amal ki Qubooliyat

Is hadith se humein maloom hota hai ke har amal ki qubooliyat ka dar o madar niyyat par hai.
Agar niyyat khalis ho, yani Allah ki raza ke liye ho, to amal qubool ho ga. Warna agar riya kaari ya
dunyawi magsad ki niyyat ho to amal qubool nahi hota hai. Is se yeh bhi sabit hota hai ke niyyat
se amal ka sawab barhaya ya ghataya ja sakta hai.

Niyyat ki Jagah Dil Mein Hai

Niyyat dil ka amal hai, iska mahal dil hai. Zubaan se niyyat karna laazim nahi, balki dil mein iraada
kar lena kafi hai. Misaal ke tor par namaz ke waqt dil mein niyyat karna ke main Allah ke liye
namaz ada kar raha hoon, yeh kafi hai.

Hijrat ki Misaal

Rasoolullah & ne niyyat ki wazahat ke liye hijrat ki misaal di. Agar kisi ki hijrat Allah aur uske
Rasool ki raza ke liye ho to wo hijrat qubool ho gi, lekin agar dunyawi magsad, maslan maal ya
nikaah ke liye ho to hijrat ka sawab nahi milega.

Hijrat ke Shar'i Ma'ni

Hijrat ek shar'i istilah hai, jiska matlab hai ke insaan kufr ke ilage se Islam ke ilage ki taraf hijrat
kare. Aaj kal log muhajireen ko aam ma'ni mein istemal karte hain, jaise kisi dosray mulk mein
maashi muwagey ke liye jana, lekin yeh shar'i hijrat nahi hai.

Aamaal aur Niyyat ka Talluq

Is hadith ka khulasa yeh hai ke niyyat se har amal ki kefiat tay hoti hai. Niyyat agar Allah ki raza ke
liye ho, to wo amal ibadat ban jata hai, warna dunyawi kaam hi shumaar hota hai. Hatta ke
rozmarra ke kaamo mein bhi agar niyyat achi ho, to wo amal neki mein tabdeel ho jata hai.

Niyyat ki Ahmiyat

Aik chota sa amal niyyat ki wajah se bara ho jata hai, aur aik bara amal niyyat ki kami ki wajah se
chhota ho jata hai. Is hadith ki ahmiyat ka andaza is se bhi lagaya ja sakta hai ke Imam Bukhari aur
Imam Nawawi ne apni kitabon ka aaghaz isi hadith se kiya.

